Archwiliad Cenedlaethol o Safonau Ansawdd ar gyfer Awdioleg Plant (Cymru) 2024/5:
Adroddiad Cryno ar gyfer Bwrdd Iechyd Aneurin Bevan
Cyflwyniad a Phwrpas:
Darparu trosolwg i Fwrdd Iechyd Prifysgol Aneurin Bevan o berfformiad gwasanaeth Awdioleg Plant yn erbyn Safonau Ansawdd ar gyfer Awdioleg Plant (Cymru) fersiwn 2.2

Cefndir:
Mae Safonau Ansawdd ar gyfer Awdioleg Plant (Cymru) wedi bod ar waith ers eu cymeradwyo gan y Gweinidog Iechyd a Gwasanaethau Cymdeithasol yn 2010. Yn 2015, ailysgrifennwyd y Safonau Ansawdd ar gyfer Awdioleg Plant gan roi ystyriaeth i welliannau yn y maes ac adborth yn dilyn archwiliadau blaenorol.

Rhwng Chwefror 2024 a Chwefror 2025 archwiliwyd pob Gwasanaeth Awdioleg Plant yng Nghymru gan ddefnyddio fersiwn 2.2 o'r Safonau Ansawdd ar gyfer Awdioleg Plant (2016). Gwnaed gwelliannau er mwyn cynnwys dangosyddion perfformiad allweddol a nodwyd yn Adroddiad Lothian (2021).
Y targed ar gyfer archwiliad 2024/5 oedd 90% ar gyfer pob safon benodol a tharged cyffredinol o 95%. 

Canlyniad Bwrdd Iechyd Aneurin Bevan – PQS 2024/25:
· Ni chyrhaeddodd Bwrdd Iechyd Aneurin Bevan y targed cydymffurfio cyffredinol o 95%. 86.46% oedd y sgôr.
· Cyrhaeddodd Bwrdd Iechyd Aneurin Bevan y targed cydymffurfio o 90% mewn 6 allan o 9 safon unigol.
· Ni chyrhaeddodd Bwrdd Iechyd Aneurin Bevan y targed cydymffurfio o 90% i'r safon yn ymwneud â Mynediad, Asesu a Rheoli Cymhorthion Clyw

Nodwyd bod 13 allan o 86 o feini prawf unigol yn sgorio'n is (2 neu lai) ac fe'u hamlinellir isod:
Mynediad at y gwasanaeth
· Cyflymder cyfeiriadau arferol
· Cyflymder cyfeiriadau brys
· Apwyntiadau dilynol (o ran amseroedd aros) 
Asesiad 
· Cyfleusterau Acwstig 
Rheoli, dethol, gwirio a gwerthuso cymhorthion clyw 
· Apwyntiadau ar gyfer Mowldiau Clust Newydd
· Adolygiadau Rheolaidd ar gyfer Cymhorthion Clyw 
· Dilysu gyda REM/RECD
· Gweithdrefnau REM/RECD i BAA
· REM/RECD o fewn Terfynau Goddefiant
· Esboniad os na chyflawnwyd
Cydweithio 
· Awdioleg i gychwyn y MASP (Cynllun Cymorth Amlasiantaeth) cyntaf

Gofal Ehangach os mai plentyn sydd dan sylw 
· MASP ar waith erbyn 12 wythnos
· MASP o leiaf unwaith bob 6 mis yn y cyfnod cyn cychwyn ysgol
 
Risg ac Effaith i Fwrdd Iechyd Aneurin Bevan:  
Staffio Awdioleg  
Sefyllfa  
· Mae hon yn rôl fedrus, sy'n gofyn am wybodaeth glinigol fanwl er mwyn darparu gwasanaeth clinigol diogel ac effeithiol.
· Yn dilyn Adroddiad Lothian, lle cafodd nifer fawr o blant ddiagnosis yn hwyr a/neu na chawsant yr ymyrraeth briodol, mae'r gofynion hyfforddi a argymhellir ar gyfer awdioleg bediatrig wedi newid. Er nad ydynt wedi'u hasesu'n ffurfiol yn y fersiwn hon o'r safonau, dylai gwasanaethau fod yn ymwybodol o'r gofynion newydd sy'n debygol o gael eu rhoi ar waith yn y fersiwn nesaf o'r safonau.
· Mae angen cryn dipyn o amser i ddatblygu staff newydd i'r rôl ac mae'n golygu buddsoddiad o ran arian ac amser, ynghyd â goruchwyliaeth uniongyrchol gan staff profiadol.
· Mae hyfforddiant i ddarparu gwasanaeth o ansawdd uchel yn broses hir oherwydd yr angen i gael profiad clinigol, a dim ond ychydig bach o achosion cymhleth iawn sydd gan rai adrannau.
· Mae angen cyfleoedd ar glinigwyr gael Datblygiad Proffesiynol Parhaus (DPP) perthnasol er mwyn darparu gwasanaeth diogel.
Risg 
· Niferoedd annigonol o staff i ddarparu gwasanaeth amserol, diogel ac effeithiol pan fydd staff yn gadael am resymau arferol.
· Diffyg arbenigedd i ddarparu gwasanaethau amserol o ansawdd uchel.
· Mae absenoldeb staff heb ei gynllunio yn creu’r potensial i fethu neu waethygu methiannau o ran cyrraedd targedau ar gyfer asesu.
· Er bod blaenoriaeth yn cael ei rhoi i ddarparu gwasanaethau clinigol, mae hyn yn aml ar draul DPP a gweithgaredd goruchwylio sy'n angenrheidiol i wella cymhwysedd clinigol. 
Effaith Glinigol Bosibl  
· Oedi cyn gwneud diagnosis o golli clyw parhaol.
· Oedi cyn rhoi’r gefnogaeth sydd ei hangen ar waith.
· Camddiagnosis o golli clyw.
  
Amseroedd Aros
Sefyllfa 
· Mae amseroedd aros wedi cynyddu o fewn Awdioleg oherwydd sawl ffactor. Mae rhai o'r rhain yn cynnwys: 
· Prinder staff 
· Diffyg cyllid ar gyfer awdioleg bediatrig 
· Cynnydd yn y galw am wasanaethau 
· Gweld plant mwy cymhleth sydd angen eu profi 
Risgiau 
· Mae niferoedd annigonol o staff yn gallu achosi oedi mewn asesiadau 
· Gwasanaethau'n cael eu hymestyn i'r eithaf gan achosi gorflinder staff 
· Torri targedau ar gyfer asesu 
Effaith Glinigol Bosibl
· Diagnosis hwyr a all gael effaith sylweddol ar ddatblygiad ac addysg plentyn. Y 3 blynedd gyntaf o fywyd, pan fydd yr ymennydd yn datblygu ac yn aeddfedu, yw'r cyfnod caffael mwyaf dwys ar gyfer lleferydd ac iaith. 
· Oedi cyn derbyn ymyrraeth yn arwain at ganlyniadau gwaeth.
Lleoliad
Sefyllfa  
· Oherwydd natur apwyntiadau Awdioleg, ni ddylid cael sŵn cefndir tra’n cynnal yr apwyntiad, fel y nodir yn y canllawiau awdioleg cenedlaethol. 
· Mae rhai clinigau Awdioleg yn cael eu cynnal mewn lleoliadau nad ydynt wedi eu hinswleiddio/wedi'u trin rhag sain oherwydd nad oes cyfleusterau eraill ar gael. 
· Efallai bod nodweddion insiwleiddio sain rhai clinigau Awdioleg, oherwydd oedran y lleoliad, wedi dirywio 
Risg 
· Cynnydd yn niferoedd canlyniadau asesu anghywir gan arwain at fwy o ailgyfeirio ar gyfer asesiad pellach gan achosi i'r rhestr aros gynyddu ac, o ganlyniad, y potensial i weld rhagor o ddiffygion 
· Cynnydd yn y llwyth gwaith sydd yn arwain at wasanaeth aneffeithiol 
Effaith Glinigol Bosibl   
· Profion clyw anghywir 
· Cynnydd yn nifer y cyfeiriadau i ofal eilaidd.
· Diagnosis anghywir o golli clyw.

Meysydd o Arfer Da a Nodwyd ar gyfer Canmoliaeth: 
· Trosglwyddo 
Mae'r llwybr trosglwyddo yn sicrhau mai’r oedolyn ifanc ei hun yw canolbwynt ei ofal. Gan ddefnyddio pro forma "Paratowch, Byddwch Barod, Ewch", mae'r unigolyn ifanc yn ymwybodol o'r newidiadau i'w ofal o 14 oed ymlaen ac mae’n sicrhau ei fod yn deall ei nam clyw yn llawn cyn symud i'r gwasanaeth oedolion.
• Darparu gwybodaeth a chyfathrebu â phlant, pobl ifanc a theuluoedd
Mae gwybodaeth glir ar gael i'r cleifion mewn taflenni ac ar eu gwefan. Mae'n amlwg bod sylwadau/pryderon rhieni yn cael eu hystyried. Mae lluniau o'r ystafelloedd profi a'r mannau aros wedi'u llwytho i'r wefan fel bod gan blant well dealltwriaeth o ble maen nhw'n mynd. Y plentyn yw canolbwynt ei ofal ac mae'r awdiolegwyr yn gweithio'n galed i sicrhau bod eu hanghenion yn cael eu diwallu.

Ymateb gan Bennaeth y Gwasanaeth 
Hoffem ddiolch i'r tîm archwilio am eu hasesiad teg a'u trafodaeth adeiladol yn ystod yr archwiliad diweddar. Roedd gweld ansawdd eithriadol y gofal y mae'r gwasanaeth pediatrig yn ei ddarparu yn rhoi boddhad mawr.
Fodd bynnag, rydym yn cydnabod y pryderon a godwyd ynghylch meysydd lle na chyrhaeddodd y gwasanaeth y sgôr cydymffurfio.
• Safon 1 – Mynediad i'r Gwasanaeth: Mae’r broblem o ran amseroedd aros hir wedi'i uwchgyfeirio i'r Gyfarwyddiaeth a'r Is-Adrannau. Cynigiwyd cynllun dros dro ar gyfer ystyriaeth i fynd i'r afael â'r oedi hyn a gwella mynediad at ofal.
• Safon 2 – Asesu a Safon 4 – Rheoli, Dewis, Gwirio a Gwerthuso Cymhorthion Clyw: Mae'r sgoriau is yn y meysydd hyn yn cysylltu’n uniongyrchol â lefelau staffio is a bylchau critigol o fewn y gwasanaeth pediatrig. Rhaid mynd i'r afael â hyn ar frys fel rhan o gynllunio at olyniaeth. Rydym yn cydnabod yr effaith mae hyn yn ei gael ar ddarparu gwasanaethau, ac yn ymrwymo i hyfforddi a datblygu staff i lenwi'r rolau hanfodol hyn.
O ystyried yr heriau presennol, rydym yn archwilio’n weithredol opsiynau cymorth ariannol i atgyfnerthu darpariaeth gwasanaethau a staffio. Mae'r mesurau hyn yn hanfodol i gynnal y safonau gofal uchel y mae ein cleifion a'n teuluoedd yn dibynnu arnynt.
Gwybodaeth
Bydd camau gweithredu gwelliannau a sgorio manwl ar gael ar gais Pennaeth y Gwasanaeth/arweinydd meddygol awdioleg pediatrig. Os oes gennych ymholiadau pellach yn ymwneud â'r uchod, mae croeso i chi gysylltu â mi.
Bydd gwybodaeth bellach ynghylch y rownd nesaf o archwiliadau gwasanaeth awdioleg pediatrig yn cael ei ddosbarthu i Benaethiaid Gwasanaethau/arweinwyr meddygol awdioleg pediatrig ar ôl ystyriaeth gan ASSAG, a Llywodraeth Cymru.
Bydd adroddiad terfynol Cymru Gyfan ar gyfer 2024/5 yn cael ei ddosbarthu i Benaethiaid Gwasanaethau, Arweinwyr Meddygol Pediatrig, a Chyfarwyddwr NDCS Cymru ar ôl i Lywodraeth Cymru ei gadarnhau.

